
Seduta tat-30 ta' Settembru, 2011

Appell Civili Numru. 809/1980/2

Antonio, Maria, Girolamo, Francesco u Josephine ahwa
PACE; u b'dekriet ta’ I-14 ta’ Lulju, 1998, I-atti gew trasfuzi
fisem Brian Grima billi Josephine Grima nee’ Pace mietet
waqt li kienet miexja I-kawza; u b’'dekriet ta’ I-14 ta’ Lulju,

1998, I-atti gew trasfuzi fisem Mary, Girolamo, u
Francesco ahwa Pace, ta’ Brian Grima u ta’ Rosaria armla
ta’ Antonio Pace billi Antonio Pace miet waqt i kienet
miexja I-kawza

VS

Reverendu Henry ABELA O.P., bhala prokuratur tal-
Kunvent ta’ San Duminku, Valletta; u b’dekriet tal-31 ta’
Mejju, 1991, issejjah fil-kawza Joseph Borg fisem is-
socjeta’ Agrotec Industries Limited

[I-Qorti:
Preliminari:

1. B’Att tac-Citazzjoni pprezentat quddiem il-Prim’Awla
tal-Qorti Civili fis-16 ta’ Lulju, 1980, l-atturi, wara li
ppremettew illi huma |-proprjetarji ta’ I-ghalga maghrufa
bhala “tal-Kappara” li gieghda |-Kappara, fil-limiti tal-Gzira;
li peress li kif jigi ppruvat fit-trattazzjoni tal-kawza I-atturi
akkwistaw din |-ghalqga bil-preskrizzjoni akkwizittiva peress
li l-aventi kawza (recte: awturi) taghhom u huma Illum
jippossjedu din |-ghalga ghal aktar minn tletin sena; u
peress li I-konvenut nomine qged jippretendi minghajr I-
ebda dritt li huwa |-proprjetarju ta’ din |-ghalqga, talbu i dik
iI-Qorti tiddikjara li I-atturi huma proprjetarji assoluti ta’ I-
ghalga maghrufa bhala “Tal-Kappara”, li gieghda fil-limiti
tal-Gzira, liema ghalqa giet akkwistata minnhom permezz
tal-preskrizzjoni akkwizittiva; bl-ispejjez kontra I-konvenuti
li huma ngunti ghas-subizzjoni;

2. B’nota pprezentata fl-4 ta’ Awissu, 1980, r-
Reverendu Henry Abela O.P., fil-kwalita’ tieghu premessa,
eccepixxa illi t-talbiet attrici huma ghal kollox infondati billi
sas-sena 1967-1968 meta kienu bdew proceduri ohra fil-
Bord dwar il-Kontroll tal-Kiri tar-Raba’ kienu ged jithallsu
gbiela regolarment minn Rosario Pace awtur ta’ |-atturi
prezenti.

3. ll-kjamat in kawza Joseph Borg ghan-nom u in
rapprezentanza tas-soc¢jeta’ Agrotec Industries Limited
ipprezenta nota fil-25 ta’ Lulju, 1991, fejn e¢c¢epixxa:

1) llli d-domandi attrici huma infondati fil-fatt u fid-dritt
stante illi I-kjamat in kawza akkwista I-proprjeta’ in
kwistjoni b’kuntratt tas-17 ta’ Mejju, 1990, fl-atti tan-Nutar
Dottor Joseph Henry Saydon anness man-nota ta’
eccezzjonijiet u mmarkat Dokument JB1.

2) i, kif jirrizulta minn estratt tar-registru tal-Patrijiet
Dumnikani, I-art in kwistjoni kienet imgabbla lil missier I-
atturi u cioe’ Rosario Pace u dan skond dokument
immarkat JB2.

Is-sentenza appellata.

4, I-Prim’Awla tal-Qorti Civili ddisponiet minn din il-
vertenza b’sentenza tal-5 ta’ Lulju, 2004 meta, wara li
ghamlet il-kostatazzjonijiet u I-konsiderazzjonijiet taghha,
kkonkludiet hekk:

“‘L-ewwel eccezzjoni tal-konvenut ghat-talbiet attrici hija li
t-talbiet ta’ l-atturi huma ghal kollox infondati billi sas-sena
1967-1968, meta kienu bdew proc¢eduri ohra fil-Bord dwar
iI-Kontroll tal-Kiri tar-Raba’, kienu ged jithallsu gbiela
regolarment minn Rosario Pace, awtur ta’ I-atturi prezenti.
Dan il-fatt gie pruvat kuntrarjament ghal dak allegat mill-
atturi ghax jirrizulta minn estratt tar-registru tal-Patrijiet
Dumnikani i |-art in kwistjoni kienet imqgabbla lil Rosario
Pace. Ghalhekk il-Qorti ma tistax tilga’ t-talba attri¢i u
tiddikjara li huma |-proprjetarji assoluti ta’ I|-ghalqa
maghrufa bhala “Tal-Kappara”, li gieghda fil-limiti tal-
Gzira, liema ghalqa giet akkwistata minnhom permezz tal-
preskirzzjoni akkwizittiva. Ghal dawn il-motivi tilga’ I-
eccezzjoni tal-konvenut. Spejjez kontra I-atturi.”

5. Dik il-Qorti waslet ghal din id-decizjoni billi gaghdet
ghal kollox fuq il-konkluzjonijiet milhuga mill-periti mahtura
fil-tkawza biex jezaminaw il-kwistjoni ta’ bejn il-kontendenti
u senjatament dak li nghad fir-rapport legali redatt mil-

Avukat Dottor Tonio Azzopardi li, silta kbira minnu,
insibuha riprodotta verbatim fl-imsemmija sentenza
appellata. Infatti |-gharef perit, wara |i ha in

konsiderazzjoni |-osservazzjonijiet tal-Perit Tekniku, |-
A.l.C. Frederick Doublet, wasal ghall-fehma li “fl-umili
fehma ta’ I-esponent, |-unika konkluzjoni logika hija i r-
raba’ indikat fuq il-pjanta li hemm fil-Kabrew jikkompredi
mhux biss “Tal-Kemmun” jzda ukoll “Tal-Kappara”, u dan
indipendentement minn dak Ii tnizzel fil-kuntratt bhala I-
kejl superficjali ta’ I-istess raba’, li evidentement gie indikat

hazin. “Ghaldagstant” jkompli |-istess perit, “I-esponent
jissottometti umilment illi din |1-Onorabbli Qorti ghandha
tilga’ l-ec¢ezzjoni tal-konvenut Reverendu Henry Abela
O.P. u tilga’ ukoll [|-ec¢ezzjonijiet tal-kjamat fil-kawza
Joseph Borg ghan-nom tas-socjeta” Agrotec Industries
Limited, filwaqt |i tichad it-talbiet attrici bl-ispejjez kontra
taghhom.”

6. Minn dik is-sentenza l-atturi kienu ressqu appell fit-
23 ta’ Lulju, 2004, liema appell intlaga’ b’sentenza
moghtija minn din il-Qorti fit-13 ta’ April, 2007;

7. Wara talba li kienet saret mill-konvenut Patri Henry
Abela nomine b’rikors tal-10 ta’ Lulju, 2007, din il-Qorti,
b’sentenza taghha tat-2 ta’ Mejju, 2008, ghar-ragunijiet
hemm imsemmija, kienet hassret I-imsemmija s-sentenza
tat-13 ta’ April, 2007, u ordnat li l-appell jinstema’ mill-
gdid.

Ikkunsidrat:

8. F'din il-kawza, Il-atturi ged isostnu |i huma
proprjetarji ta’ I-ghalga maghrufa bhala “Tal-Kappara”
liema titolu ta’ proprjeta- huma qed jghidu li wasal
ghandhom bl-uzukapjoni tat-tletin sena.

9. Min-naha tieghu, Patri Henry Abela nomine ressaq I-
eccezzjoni li, sa ftit snin gabel ma nfethet il-kawza, |-awtur
tal-atturi kien ihallsu |-gbiela sewwasew dwar I-istess art li
l-atturi jghidu li hija taghhom. Filwaqt li I-kumpannija
msejha fil-kawza, Agrotec Industries Limited, tghid i
kisbet |-art mertu tal-kawza minghand il-Kunvent konvenut
fMejju tal-1990 u zzid tghid li dik I-art kienet imgabbla lil
Rosario Pace. B’dan il-mod, kemm il-Kunvent konvenut u
kif ukoll il-kumpannija msejha fil-kawza jistriehu fuq it-tezi
li, ladarba kienet tithallas il-gbiela fuq I-art, ma setax kien
il-kaz li I-atturi zammew pussess taghha animo domini, kif
kien jentigilhom jaghmlu biex jiggustifikaw it-titolu miksub
b’uzukapjoni.

10. Ghall-finijiet ta’ precizazzjoni, din il-Qorti jidhrilha li
jixraq tirrileva li I-azzjoni attri¢i hija wahda ta’ ac¢ertament
ta’ titolu aktar minn wahda ta’ rivendika vera u proprja. L-

ewwel darba li ssemmiet |-azzjoni reivindicatoria fl-atti ta’
din il-kawza kien permezz ta’ wahda mis-sottomissjonijiet
tal-kumpannija msejha fil-kawza'. Jidher li I-perit legali
adotta wkoll dik is-sottomissjoni billi I-bi¢¢a I-kbira mill-
fehmiet tieghu ta’ xejra legali bnihom fuq I-elementi tal-
imsemmija azzjoni. Hekk ukoll ghamlet |-Ewwel Qorti.
Min-naha taghhom, [-atturi ghamluha c¢ara |i l-azzjoni
taghhom ma kinitx wahda ta’ rivendika®. Din il-Qorti tqis i,
fic-Cirkostanzi tal-kaz li ghandha quddiemha, jonqgos
wiehed mill-elementi essenzjali biex I-azzjoni tkun wahda
ta’ rivendika: l|-element i I-parti konvenuta jkollha |-
pussess tal-haga li taghha tintalab ir-rivendika mill-parti
attrici.

11. In-natura ta’ kawza hija determinata mit-talbiet u
mic-Cirkostanzi li jkunu jezistu fil-bidu taghha, u meta
nfethet din il-kawza, |-pussess fiziku tal-art in kwestjoni
kien fl-atturi u mhux fil-Kunvent konvenut. Kemm hu
hekk, dawn il-proceduri huma konsegwenza ta’ proceduri
mibdija minn Rosario Pace, awtur tal-atturi appellanti,
quddiem il-Bord Dwar il-Kontroll tal-Kiri tar-Raba’ liema
pro¢eduri kienu istigati mill-Patrijiet Dumnikani li, b’ittra
ufficjali tal-10 ta’ Mejju, 1969 indirizzata lilu, kienu
infurmawh |i ma kenux behsiebhom igeddulu I|-lokazzjoni
tal-Clausura tal-Kemmun jew ta’ Bieb il-Gzira b’senhh mill-
15 ta’ Awissu, 1969. Konsegwentement, fit-28 ta’ Gunju
1969, l-imsemmmi Ruzar Pace intavola rikors quddiem il-
Bord imsemmi fejn, fost affarijiet ohra, irrileva li “I-intimat”
u jigifieri r-Reverendu Patri Henry Abela O.P. bhala
prokuratur tal-Kunvent ta’ San Duminku, Valletta, “naqas li
juri |I-kejl ta’ I-istess klawsura, u ghalhekk huwa fl-interess
ta’ I-esponent, gabel xejn, li jistabilixxi |-istess kejl ghaliex
I-intimat nomine milli jidher qieghed jippretendi illi hija
tikkomprendi wkoll klawsura ohra imsejha “Tal-Kappara
billi huwa baghat il-perit biex ikejjilha. Il-klawsura ta’ I-
intimat nomine tikkomprendi minn dak li fadal mill-kejl ta’
erbat itmien wara li I-Gvern ha I-bi¢¢a I-kbira minnha ghar-
Regional Road. Il-klawsura tal-Kappara fiha sitt itmien u
hija ta’ proprjeta’ ta’ l-esponent.” Meta nfethet din il-
kawza I-art (tnehhi xi bi¢ciet li kienu ttiehdu mill-

! Pag. 131 tal-process
2 Pag. 425 tal-process

awtoritajiet ghat-twessigh tat-toroq u I-bini ta’ benefikati)
kienet fidejn I-atturi appellanti. Kien biss madwar ghaxar
snin wara li bdiet din il-kawza li I-Kunvent konvenut biegh
l-art lill-kumpannija msejha fil-kawza. 1zda dik kienet
cirkostanza sopravenuta li ma bidletx in-natura tal-azzjoni
mibdija mill-atturi appellanti.

12. F'dan ir-rigward, il-Qorti tirreferi
ghad-degriet moghti fl-14 ta’ Lulju, 1972, mill-Bord dwar il-
Kontroll tal-kiri tar-Raba’ fl-imsemmija proceduri® mnejn
jonrog li dak il-Bord deherlu “li huwa ahjar ghall-
amministrazzjoni tal-gustizzja li din il-kwistjoni tigi deciza
mit- Tribunal Ordinarju” u dan wara li |-istess Bord osserva
li “I-intimati qed jippretendu li huma proprjetarji ta’ I-ghalga
detenuta __mir-rikorrent bi gbiela mentri r-rikorrenti
jippretendu li parti biss mill-ghalga hija ta’ I-intimati u I-
parti I-ohra tippartjeni lilhom stess”.

13. Madankollu, fkull kaz u lil hinn mill-prec¢izazzjoni li I-
Qorti ghadha kemm ghamlet, kien dejjem mehtieg ghall-
atturi appellanti li jippruvaw tajjeb bizzejjed it-titolu
taghhom u, fuq kollox, li juru kif I-art imgabbla lill-awtur
taghhom m’hijiex I-istess art li dwarha fethu din il-kawza
jew li ma taghmilx minnha. Dan huwa dagstant minnu
wkoll f'azzjoni ghall-ac¢ertament tat-titolu, ukoll jekk forsi
I-grad ta’ prova ma jkunx wiehed iebes u rigoruz daqgs
kemm huwa mistenni fl-azzjoni ta’ rivendika.

14. Il-Qorti tqis li -ewwel ezercizzju li jrid isir huwa dak i
jiddetermina I-kwestjoni tal-identita’ tal-art mertu tal-
kawza. Huwa biss jekk kemme-il darba jirrizulta li tassew
hemm differenza bejn dik li l-appellanti jsejhu “l-art tal-
Kappara” u dik li fl-atti tissejjah “l-art tal-Kemmun” i jkun
hemm ghalfejn, imbaghad, li wiehed jistharreq il-kwestjoni
tat-titolu tal-istess appellanti. Dan jinghad ghaliex jekk
kemme-il darba johrog li l-art m’hijiex zewd entitajiet
differenti, izda zewd ogsma li jaghmlu minn art wahda,
ikun ifisser ukoll li I-ghotja bi gbiela kienet tghodd ghal dik
l-art kollha kemm hi. F’dak il-kaz, ikun ifisser li z-zamma
tal-istess art mill-awturi tal-appellanti u mill-istess

% Pag. 67 tal-Atti tar-Rikors 67/69

appellanti ma kienet gatt effikaci u tajba biex tippermetti li
jghaddi favurihom iz-zmien mehtieg tal-preskrizzjoni
akkwizitiva li huma jibnu fugha I-kaz kollu taghhom, billi
jkun nieges element mehtied li |-pussess tal-haga jkun,
fost I-ohrajn, animo domini®.

15. L-aggravju ewlieni tal-atturi appellanti
sostanzjalment jinsab fil-fatt Ii I-Ewwel Qorti nagset li tilga’
I-prova li kienu gabu dwar it-titolu taghhom u dan billi
lagghet il-fehmiet tal-periti mahturin minnha u sabet li I-
Kunvent konvenut kien gieghed jghid sewwa meta qal li I-
awtur tal-atturi kien ghadu jhallas il-gbiela ghal dik [-art
ukoll. IlI-bi¢c¢a I-kbira tar-rikors tal-appell tal-atturi huwa
elaborazzjoni tal-imsemmi aggravju, bit-tismija ta’ ghadd
ta’ ¢irkostanzi li johorgu mill-atti tal-kawza u li huma jqgisu
bhala elementi probatorji tajbin biex juru t-titolu tajjeb
ghall-art u li I-Ewwel Qorti messha accettat.

16. Fost i¢-Cirkostanzi msemmija  mill-appellanti
jissemmew (i) il-bixra taz-zewg bicc¢iet ta’ art mifruda u
distingwibbli |-wahda mill-ohra, (ii) il-kejl ta’ kull wahda
minnhom — b’dik “Tal-Kappara” tal-kejl ta’ 'l fug minn sitt
itmien u dik “Tal-Kemmun” tal-kejl ta’ ’| fuqg minn erbat
itmien, (iii) id-dikjarazzjonijiet maghmulin  mill-awtur
taghhom sa minn April tal-1945 mad-Dipartiment tal-
Biedja, (iv) I-ittra tal-4 ta’ Ottubru, 1962, mibghuta minn
Patri Gerardu Minuti lill-awtur taghhom biex jiltaga’
mieghu fuq il-post halli jurih liema hi l-art tal-Ordni
Dumnikan, (v) ix-xhieda moghtija mill-imsemmi Patri
Minuti quddiem il-Bord dwar il-Kontroll tal-Kiri tar-Raba’
fLulju tal-1970, (vi) ix-xhieda mressga mill-awtur taghhom
u hutu quddiem I-imsemmi Bord, (vii) id-Dikjarazzjoni tal-
President tat-30 ta’ April, 1996, ghall-finijiet tal-Kapitolu 88
tal-Ligijiet ta’ Malta, (viii) it-talba li saritilhom fJannar tal-
1994 mid-Dipartiment ta’ I-Artijiet dwar ir-rilaxx ta’ bi¢c¢a
mill-art, (ix) il-kuntratt ta’ koncessjoni enfitewtika tas-7 ta’
Lulju, 1748, Ii jirreferi l-ewwel darba ghall-kejl tal-ghalqa
“Tal-Kemmun” bhala ta’ sitt itmien, u (x) il-kirja maghmula
bil-kuntratt tal-4 ta’ Settembru, 1869, u d-deskrizzjoni tal-
art milquta b’dak il-ftehim.

4 Art. 2118 tal-Kap 16

17. Ir-regola li din il-Qorti timxi maghha hi li, fejn I-
aggravju jkun jikkonsisti fi kwestjoni ta’ apprezzament u
evalwazzjoni tal-fatti li jkunu tressqu quddiem I-Ewwel
Qorti, din il-Qorti ma tergax tiftah mill-gdid il
konsiderazzjonijiet taghha dwar |-apprezzament tal-provi |i
jkunu saru minn dik il-Qorti sakemm ma tintweriex raguni
tajba ghal dan.

18. Fil-kaz |i ghandha quddiemha u minhabba r-
ragunijiet li jissemmew aktar ’il fuq, il-Qorti jidhrilha i
ghandha tistharreg l-aggravju tal-atturi appellanti, ukoll
minhabba r-rabta i hemm bejn dawk il-fatti u I-
applikazzjoni tal-principji legali marbutin maghhom.

19. L-appellati jirribattu I-argumenti mressga mill-atturi
appellanti. B’'mod partikolari, huma jsemmu (a) il-kuntratt
tad-9 ta’ Gunju, 1606, ta’ donazzjoni ta’ art lill-Ordni
Dumnikan imfissra bhala zew§ gheliegi mghaqqdin
flimkien maghrufin bhala “Tal-Kemmun” fl-inhawi “Ta’
Bieb il-Gzira”, ghalkemm kejl ma jissemmiex, (b) it-tifsira
tal-art moghtija fil-Cabreo mizmum mill-Kunvent konvenut,
(¢) il-konc¢essjonijiet enfitewtici moghtija ghal 99 sena
f'Lulju tal-1748 u dik ghal erba’ snin moghtija f'Awissu tal-
1856, juru li l-art koncessa kienet tikkomprendi t-territorju
kollu, bhalma kienet kienet tghodd ghall-art kollha, kemm
dik li tinhadem u kif ukoll dik b’'wi¢¢ blati, I-kirja (gabella)
moghtija fSettembru tal-1869, (d) it-tifsira tal-kelma
‘tomna’ f’kuntratti godma ta’ gbiela, (e) il-fatt tal-kumpens
imhallas b’kuntratt tas-16 ta’ Gunju, 1965, lill-Kunvent
imharrek mill-Gvern ghat-tehid b’esproprju ta’ bic¢a mill-
art li l-atturi appellati jsejhu “Tal-Kappara”, (f) il-bini ta’
benefikat (“substation” ghall-generazzjoni tal-elettriku) fuq
l-art mertu tal-kawza li fil-kuntratt tal-1965 tissemma
bhala “Tal-Kemmun”, u (g) in-nuggas min-naha tal-atturi
appellanti ghall-finijiet ta’ ligi dwar is-successjoni tal-art
pretiza minnhom ta’ dikjarazzjoni ta’ proprjeta’ meta miet I-
awtur taghhom.

20. Wara |i |-Qorti hasbet fit-tul dwar il-kwestjonijiet
imganglin mill-partijiet u ezaminat b’reqqga I-atti kollha tal-
kawza, hija tasal ghall-fehma |i l-art pretiza mill-atturi

appellanti bhala “Tal-Kappara” u l-art imsejha “Tal-
Kemmun” jaghmlu mill-istess art. Hemm aktar minn
raguni wahda ghaliex jidhrilha li dan huwa hekk. Fl-ewwel
lok, l-ewwel u I|-eqdem xbiha tal-art tinsab fil-pjanta
mehmuza mal-att tal-konéessjoni enfitewtika tas-7 ta’
Lulju, 1748 fl-atti tan-nutar Francesco Alessi. Dik il-pjanta
kienet tfasslet minn zewg persuni mghallma (periti) xahar
gabel ma kien pubblikat I-att u nhalfet minnhom fl-atti tat-
talba li saret lill-awtoritajiet tal-Knisja biex jinghata I-
permesss biex il-kon¢essjoni setghet issir. Dik il-pjanta
tfisser liema huma I-irjieh tal-konfini tal-art. Il-kuntratt
isemmi wkoll kejl tal-istess art. Ma ghandu jkun hemm |-
ebda dubju li pjanta mehmuza ma’ kuntratt m’hijiex biss
acéessorju ghall-istess, izda haga wahda minnu®. Fit-tieni
lok, l-imsemmija pjanta ddanhhlet fil-Cabreo mizmum mill-
Kunvent konvenut, u dan ukoll ghaliex wahda mill-
kundizzjonijiet tal-istess koncessjoni enfitewtika kienet I-
ghoti lill-Ordni kon¢edent ta’ kopja tal-kuntratt u I|-pjanta
mehmuza. Fit-tielet lok, il-kuntratt ta’ donazzjoni ta’ Gunju
1606 isemmi li d-donazzjoni kienet ta’ zewq ghelieqi
mghaqqda ma’ xulxin mill-qasam maghruf bhala “Ta’
Kemmun” fil-kontrada ta’ “Bieb il-Gzira™. Fir-raba’ lok,
meta fl-1856 l-art regghet inghatat b’¢ens gasir l-ewwel
darba wara l-imsemmija koncessjoni tal-1748, I-art tfissret
bhala li kienet tikkonsisti minn zewgt ihbula raba’ b’sigar
tal-harrub. Fil-hames lok, meta nhalget il-gbiela tal-art fl-
1869, imkien ma ssemma I-kejl tal-art imgabbla izda biss
isimha kif maghrufa dak iz-zmien: dak I-isem, bhalma
kien ilu jissemma sa mill-1606, baga’ dejjem I-istess. Dik
il-koncessjoni ta’ gbiela saret snin wara li |-art kienet
imfissra u dokumentata fil-Cabreo tal-Kunvent konvenut.
Fis-sitt lok, meta I-perit tekniku mahtur mill-Ewwel Qorti,
silet it-taghrif misjub fl-ghadd ta’ pjanti, dokumenti u site
plans li jinsabu fl-atti tal-kawza u kif ukoll fdawk tar-Rikors
quddiem il-Bord dwar il-Kontroll tal-Kiri tar-Raba’ sab — fuq
iI-bazi ta’ kalkoli matemati¢i u a¢certamenti li huwa kien
ghamel waqt accessi fuq il-post — li l-art “Ta” Kemmun” kif
imfissra fil-kuntratti li ssemmew kienet tghodd fiha dik Ii |-
atturi appellanti jsejhu l-art “Tal-Kappara”.

® App. Civ. 15.3.1995 fil-kawza fl-ismijiet Calleja vs Sammut et (Kollez. Vol: LXXIX.ii.387)
® Ara Wettinger Place-Names of the Maltese Islands (PEG, 2000), f’pagg. 245 u 575 taht it-titlu “Habel
Kemmun” u “Wied Ghollieqa”

21. ll-kostatazzjonijiet li ghadhom kemm issemmew
huma aktar ta’ min joqghod fughom milli wiehed jista’
jogqghod fuq il-kejl imsemmi fuhud mill-istess atti. Din id-
diskrepanza tal-kejl imsemmi halqet il-bic¢a I-kbira mill-
kwestjonijiet bejn il-partijiet. Jidher Ii fixklet ukoll lill-periti
gudizzjarji, li ma gharfux dejjem jaghtu twegiba koerenti
ghall-mistogsijiet li sarulhom mid-difensuri tal-atturi meta
ttellghu jixhdu in eskussjoni. 1l-Qorti tifthem li, fid-dawl tas-
sottomissjonijiet maghmulin mill-kumpannija msejha fil-
kawza dwar it-tifsira ta’ “tomna” fatti pubbli¢i ta’ zmien
gadim, il-kwestjoni tibga’ dejjem dibattibbli hafna u ma
tghinx biex issolvi |-gofol tal-kwestjoni dwar jekk I-art
pretiza mill-atturi appellati hijiex tassew art ghaliha jew
bic¢a minn art ohra. Din il-Qorti ma tkunx gieghda taghti
tifsira u applikazzjoni xierqga tal-atti nutarili msemmija mill-
partijiet jekk ma zzommx quddiem ghajnejha z-zmien li fih
saru l-imsemmija kuntratti u I-ligi konswetudinarja li kienet
tghodd dak iz-zmien fdak li jirrigwarda unitajiet tal-kejl,
gabel ma dahlu fis-sehh il-ligijiet ta’ llum [i jirregolaw il-
metrologija jew kriterji ta’ kejl. Dan ukoll jaghti raguni ohra
ghaliex is-soluzzjoni tal-kwestjoni fdin il-kawza jixraq i
titfittex fost ir-ragunijiet jissemmew fil-paragrafu ta’ qabel
dan.

22. Minhabba f'hekk, u ghalkemm mhux tabilfors ghall-
istess motivi li waslu ghalihom il-periti gudizjarji, il-Qorti
tasal ghall-fehma Ii |-art pretiza mill-atturi appellanti bhala
gid taghhom fil-fatt jaghmel mill-art li kienet ilha sekli
maghrufa bhala “Tal-kemmun” u li I-Kunvent konvenut
ghandu X’juri li kienet ilha gid tieghu dagstant zmien.

23. Fid-dawl ta’ dawn il-konsiderazzjonijiet, din il-Qorti
ma tqisx li huma konklussivi ghall-finijiet ta’ prova tat-titolu
tal-appellanti d-dikjarazzjonijiet maghmula mill-awtur tal-
atturi appellanti mad-Dipartiment tal-Biedja dwar [-art “tal-
Kappara”’, ghaliex tali dikjarazzjoni kienet gieghda ssir
(ma’ terz) fl-istess wagqt li d-dikjarant kien gieghed ihallas
il-gbiela lis-sid ta’ art li jirrizulta (b’mod soddisfacenti mill-
aspett tekniku) li hija l-istess art li dwarha saret tali

" Pag. 218 tal-process

dikjarazzjoni. Langas ma jiswa bhala prova ta’ titolu I-
kumpens imhallas lill-awtur tal-atturi appellanti minn
Marsovin Limited fl-atti tal-kawza fl-ismijiet “Pace vs
Cassar nomine” (Citazz. Nru. 298/76R)°, billi dik il-kawza
kienet wahda possessorja ta’ spoll u mhux wahda petitorja
mahsuba biex tasserixxi jew tistabilixxi titolu tajjeb ta’
proprieta’ fuq dik l-art. ll-fatt li fOttubru tal-1962° il-
prokuratur pro tempore tal-Kunvent konvenut baghat jitlob
lill awtur tal-atturi appellanti biex jurih fejn hi I-ghalqa tal-
ordni, ma jfissirx li b’dagshekk I-art ma Kkinitx tal-istess
Ordni Dumnikan jew li dan kien jimplika li I-atturi appellanti
kellhom xi art ohra hdejha i kienet taghhom.

24. Ghall-Qorti, dan kollu jfisser |i fidejn [-atturi
appellanti u fl-awturi taghhom ma kien hemm |-ebda art
fdawk I-inhawi li ma kinitx taghmel parti mill-gid tal-
Kunvent konvenut u li, ghalhekk, ma kenitx mizmuma
minnhom jekk mhux b’titolu ta’ gbiela biss u mhux bi
proprieta’ shiha, kif jippretendu. B’hekk, ma hemmx
bzonn li [-Qorti tistharreg il-kwestjoni tal-ghamla tal-
pussess li kellhom l-atturi u l-awturi taghhom, ghaliex it-
titolu li kellhom ghall-art mertu tal-kawza, kif inghad, ma
kienx bizzejjed biex ihalli jimxi ’l quddiem favurihom iz-
zmien tal-preskrizzjoni invokata minnhom fl-Att tac-
Citazzjoni promotur.

25. Ghal dawn ir-ragunijiet, il-Qorti gieghda tichad I-
appell tal-atturi appellanti u tikkonferma s-sentenza
moghtija mill-Prim’Awla tal-Qorti Civili fil-5 ta’ Lulju, 2004,
bl-ispejjez kontra l-atturi appellanti, maghduda dawk tas-
sentenza ta’ din il-Qorti tat-2 ta’ Mejju, 2008, li ordnat is-
smigh ta’ dan I-appell mill-gdid.

Moqrija

Giannino Caruana Demajo
Imhallef

8 Pagg. 229 u 234 tal-process
® F’pagg. 30 u 186 tal-process

Pagna 11 minn 12
Qrati tal-Gustizzja



Kopja Informali ta' Sentenza

Joseph R. Micallef
Imhallef

Noel Cuschieri
Imhallef

30 ta’ Settembru, 2011

